
Banja Luka / Sarajevo
08. februar/veljača 2017. godine

Poštovana/i,

Ovim putem želimo da pozovemo sve obrazovne institucije da se učlane u Mrežu za izgradnju mira, vodeću mrežu organizacija civilnog društva u Bosni i Hercegovini. Poziv se odnosi na sve osnovne i srednje škole, te visokoškolske ustanove u cijeloj Bosni i Hercegovini.

Mreža za izgradnju mira je sastavljena od raznorodnih organizacija civilnog društva u Bosni i Hercegovini. Nastala je u februaru 2010. godine i trenutno broji skoro 100 organizacija članica. Mreža za izgradnju mira i njene članice se zalažu za sveobuhvatnu obnovu kvaliteta društvenog i ekonomskog života u BiH, kao i za povećanje sposobnosti cijelog bh. društva da se na konstruktivan i nenasilan način ophodi s različitostima i sukobima.

Obrazovne institucije našeg društva su izuzetno važne u našim nastojanjima za izgradnju kvalitetnijeg društva u kojem živimo. U prethodnom periodu smo imali izuzetno dobru saradnju sa velikim brojem škola iz cijele BiH. Za Dan ljudskih prava je organizirano preko 140 aktivnosti u više od 50 mjesta. Na posljednjem pozivu na literarno takmičenje smo dobili 780 radova, a na dodjeli nagrada u Parlamentu BiH je došlo preko 500 djece iz škola. Nagrade za djecu sa najboljim radovima su stigle u sve dijelove BiH. 

Mreža za izgradnju mira Vam nudi:

· bolje uvezivanje i razmjenu informacija svih obrazovnih ustanova na području BiH,

· obavještenja o takmičenjima za učenike/ce i studente/ice u organizaciji Mreže i drugih organizacija i donatora,
· obavještenja o stipendijama za učenike/ce i studente/ice,

· obavještenja o međunarodnim razmjenama za učenike/ce i studente/ice,
· mogućnosti volontiranja u raznim sferama za učenike/ice, studente/ice i nastavno osoblje,
· promociju aktivnosti obrazovnih institucija putem web stranice www.mreza-mira.net i putem Mirovnih novosti,
· Mreža je prisutna i na Facebook, Twitter i Linkedin, 
· web stranica Mreže za izgradnju mira ima preko 320.000 posjetilaca, sa stalnim rastom broja posjeta,
· uvijek aktuelne informacije putem email lista o novim pozivima za projekte, seminarima, inicijativama, partnerstvima,
· zajedničko obilježavanje bitnih mirovnih i ljudsko-pravaških datuma, kroz koje se promovišu ova pitanja u BiH, regionu, ali i u svijetu,
· i najvažnije, zajedničko djelovanje u ostvarenju cilja povezivanja svih organizacija i ustanova, i njihovih inicijativa, u jednu zajedničku akciju organizacija civilnog društva u BiH.

Vašim učlanjenjem Mreža, ali i Vaša organizacija/ustanova/škola ojačava na putu izgradnje mira i borbe za ljudska prava u Bosni i Hercegovini i regiji.

Kako biste pristupili Mreži za izgradnju mira potrebno je da u slobodnoj formi napišete zahtjev za članstvo, dokument koji će sadržavati informacije o Vašoj organizaciji/ustanovi/školi. Bilo bi dobro da napišete i šta očekujete od Mreže za izgradnju mira i šta bi bio Vaš doprinos izgradnji mira u BiH. 

Prijave možete slati na email adrese sekretarijat@hcabl.org i mreza.mira@gmail.com.
Na našoj stranici https://www.mreza-mira.net/vijesti/aktivnosti-mreze/poziv-za-clanstvo-u-mrezi-u-za-izgradnju-mira/ možete pronaći opšti poziv za učlanjenje i dio koji je vezan za plaćanje članarine. Odlukom Upravnog Odbora Mreže uplata članarine za obrazovne institucije nije obavezujuća. Obrazovne institucije same odlučuju o eventualnom plaćanju članarine i njenom iznosu.

Pridružite nam se u naporima izgradnje mira i društva koje poštuje ljudska prava, za bolje danas i sutra.

Vaša i naša,

Mreže za izgradnju mira
Aleksandar Žolja sekretarijat@hcabl.org 
Damir Šaćiragić damir.saciragic@mreza-mira.net
Goran Bubalo goran.bubalo@mreza-mira.net

